
Жас таланттар-жеңіс төрінде
Мәдени-сауық орталығының

балалар мен жасөспірімдер
бөлімінің меңгерушісі Айман
Айтжанованың жетекшілігі-
мен жас өнерпаздар
желтоқсан айының 9-шы
жұлдызында Астана
қаласында «ALASH ART
CENTER» өнер орталығының
ұ й ы м д а с т ы р у ы м е н
Халықаралық  «ALASH
STAR» көпжанрлы өнер
байқауына қатысып, жеңіспен

оралды.
Дуэт болып ән шырқаған Ернар Блялов пен Айым  Жарылғасын Түркия еліне 15% жеңілдік

жолдамасы және бас жүлде дипломымен марапатталды. 
Эстрадалық вокал номинациясы бойынша  Назерке Өмірзақова және Шұғыла  Аманкелді

Түркия еліне 10% жеңілдік жолдамасы мен І орын иеленсе, Әбдірахман Томабайға ІІ орын
бұйырды. Барлық қатысушылар дипломмен марапатталды. 
Ең үздік өнерпаздарды дайындап, жастардың бойына ізгілік пен мәдениеттілік және өнерді

қатар дарытып жүргені үшін Айман Айтжановаға Құрмет грамотасы мен кубок табысталды.
Жас өнерпаздарға өмірлерің өрісті, келешектерің келісті болсын деп тілейміз!

Гүлнұр Стамбекова,
балалар мен жасөспірімдер бөлімінің әдіскері 

Мақатаев оқулары
Б.Өтешов атындағы үлгілі

балалар кітапханасының жас
оқырмандары «Akberen Edu-
cation» - Ақберен
республикалық танымдық –
шығармашылық журналы
ұ й ы м д а с т ы р ғ а н
Респубикалық  «Мақатаев
оқулары» байқауына қатысып
жүлделі орындар иеленді.

Атап айтар болсақ,  Б. Амал-
беков атындағы ТМ-нің  1
сынып оқушысы Мирас

Тұрар   1 орын, А. Сейдімбек атындағы ЖББМ-нің  5 сынып оқушысы Нұржігіт Әбдірахманов
– сертификат,  жетекшісі кітапханашы Нұрғайша Шәріпқызы Қасымбекова, № 1 мектеп –
лицейінің  3 сынып оқушысы Әли Аманжан  2 орын, жетекшісі -  кітапханашы Ақбала
Әубәкірқызы Байдулатова, С. Сейфуллин атындағы ЖББМ-нің 4  сынып оқушысы  Нұрахмет
Қуантай – 2 орын,  жетекшісі Гүлнұр Маратқызы Наурызбаева. Барлық жеңімпаздар мара-
патталды.

Жетекшілер жеңімпаз тәрбиелеп, белсенділік танытқандары үшін алғыс хатпен марапат-
талды. Жас оқырмандарымыз  бен әріптес кітапханашыларымызды құттықтаймыз! 

Б. Өтешов атындағы үлгілі балалар кітапханасы 

Егеменмін! Тәуелсізбін! Азатпын!
Өткен аптада

жасөспірімдер  кітапхана-
сында «Егеменмін!
Тәуелсізбін! Азатпын!»
тақырыбында  тарихи-
танымдық сағат өткізілді.

Ата - бабамыздың
тәуелсіздік жолындағы ерлі-
гін үлгі етіп, Тәуелсіздік
алғаннан кейінгі
Қазақстанның дербес мемле-
кет ретінде қалыптасу тари-

хына шолу жасалды. Еліміздің жеткен жетістіктері мен рухани игі өзгерістер белесін
көпшілікке таныту мақсатында кітапхананың оқу залында  еліміздің тәуелсіздік алған сәтінен
бастап бүгінге дейінгі жүріп өткен жолы туралы еңбектері және тәуелсіздік жылдарында бас-
падан шыққан әдебиет туындыларымен көрсетілді. Іс- шара барысында Б.Амалбеков
атындағы тірек  мектебінің  оқушыларына  желтоқсан оқиғасының тарихын баяндап, «Өнерлі
қалам» жобасының  мүшелері Ажар  Жахан, Айсана  Есенбаева Қалқаман Сариннің
«Тәуелсіздік» атты желтоқсан оқиғасына арналған  өлеңдерін оқыды. «Желтоқсан ызғары»
атты деректі фильм көрсетіліп, «Егеменмін! Тәуелсізбін! Азатпын!» кітап көрмесі  жас
оқырмандарға таныстырылды. 

Кітап көрмесіне   еліміздің тарихын баяндайтын қазақ хандығы кезеңінен бүгінгі күнге де-
йінгі алаш қайраткерлерінің, желтоқсан оқиғасына қатысқан азаматтық ұстанымын көрсеткен
зиялыларымыздың, жастарымыздың қайсарлығы туралы сыр шертетін  саяси күресі туралы
әдебиеттер, еліміздің егемендікке жету жолы, мемлекет құру, экономикасы қуатты, саясаты
тұрақты, ынтымақшыл ел жасау жолындағы қасиетті тарихымыз туралы кітаптар қойылды. 

Іс-шара соңында жас оқырмандарымызға «Егеменді елімнің ұрпағымын» тақырыбы бо-
йынша өз ойларын ортаға салды.  Өз Отаны үшін мақтаныш сезімін сезінген әрбір тұрғын
Қазақстанның қандай жолдан өткенін, қандай қиындықтарды еңсергенін және қандай биік-
терге жеткенін ұмытпаулары керек деп ойлаймыз.   

«С.Сейфуллин атындағы орталықтандырылған
кітапханалар жүйесі» КММ жасөспірімдер кітапханасы

Тарих пен ақпарат астасқан семинар
Әлеумет бетке

ұстайтын зиялылар
мекені, өнеге ортасы,
білім қазынасы
сақталған қойма,
тәжірибе алаңы,  ол-
мектеп. Мектебіне
қарап жұртын,
болашағын таны деп
жатады. Міне, осы ой
лайықты айтылса,
білім ошақтарына
арналғандай. Сөзіміз
нанымды болуы

үшін, тарих парағына енген 15 желтоқсанда Жаңаарқа ауданы білім бөлімінің жос-
парына сәйкес, №1 мектеп – лицейі базасында тарих және информатика пәндерінің
мұғалімдеріне арналған аудандық семинар өтті. 

Ауыз толтырып айтуға болатын тәжірибе алмасу семинарын тарих пәнінің мұғалімі
Айдана Нұрланқызы Картаева оқушыларымен жанды көрме ұйымдастырудан бастап,
өз жетістіктерімен бөлісті. Өзгеге білім үйретуде уақытын аямаған лицей ұжымы

әдеттегідей әріптестік
қонақжайлылықтан ба-
стау алған қарсы алуы-
нан дайындықтарын
байқатты. Жаңа ғимарат,
жаңа ұжым, жаңа сы-
ныптар 2 жыл көлемінде
ж и н а қ т а л ы п ,
ұйытқыдай бірігіп, жаңа
серпінді қуатты күш
қ а л ы п т а с т ы р ы п
үлгерген.

Семинар аясында
алғаш болып, әріптестік
қоржын бөлісуде Ора-
залы Жұмабеков
атындағы тірек
мектебінің информатика
пәнінің мұғалімі Асхат
Ғазымұлы Амангелді-

нов заманауи технология үлгілерін пайдаланып, «Қазақстан тарихы пәнінен жоба
жасау» тақырыбында өткізген шеберлік сағатында жоба жасаудың бес қадамын атап,
«Spike Lego», «App Lnventor» платформаларымен жұмыс жасауды көрсетті. 

“Цифрлық әлемдегі «Soft skills» және «Hard skills» дағдылары” тақырыбында ше-
берлік сағатын өткізген Еламан Шаханов атындағы тірек мектебінің информатика

пәнінің мұғалімдері Саягүл Ибрагимқызы Сыздықова  мен Алтынай  Солтанғали
мұғалімдерге «wiser.me», «d-I’d» жасанды интеллектісі және «zipgreat» атты
платформалардың тиімділігімен таныстырды. 

Ынталы ЖББМ-нің информатика пәнінің мұғалімі Әйгерім Темірханқызы
Садуақасова  «Сабақтағы гемификация» тақырыбында өткен шеберлік сағатында
ойын арқылы оқушыны сабаққа ынталандыру жолдарын жоғары деңгейде көрсете
білді. 

Семинар аясында «Түріктердің материалдық және рухани мәдениеті» тақырыбында
зерттеу сабағын №1 мектеп-лицейінің тарих пәнінің мұғалімі Мереке Жаруллаұлы
Әбдіқадіров және аталған мектептің тарих пәнінің мұғалімі Жадыра Жәнібекқызы
Рыспекова «Дәстүрлі қазақ қоғамының әлеуметтік жіктелуінің ерекшеліктері»
тақырыбында тиімді сабағы жоғары деңгейде бағаланды. 

Сәкен Сейфуллин атындағы ЖББМ-нің директордың тәрбие ісі жөніндегі орынба-
сары Гүлжазира Балғабайқызы  Жұмасейітова мен мектептің педагог – психологы
Айбол Төлеубайұлы Шакенов «Тәрбие құндылықтарына негізделген білім»
тақырыбында тренинг өткізді. 

Мектеп – лицейінің «Ғибрат» бірлестігі дайындаған «Тәуелсіздік - тірегім!» мере-
келік концертте балалар театрландырылған қойылымдар көрсетіп, өз өнерлерін ортаға
салды. 

Әр үйдің түтіні басқа, әр елдің салты бөлек дегендей, өзіндік жаңаша леп берген
танымдық, әріптестік тәжірибе алмасудан қанаттана адым басқан ұстаздар осындай
шаралардың маңызы зор, уақыт өткізбей мерзімді жоспарланып, бас қосулар болса
деген ниеттерін білдірді. 

Аудандық семинардың ұйымдасқан қалыпта, жоғары деңгейде өтуіне үлесін қосқан
мектеп ұжымына табыс тілейміз. 

А.Акимова,
Жаңаарқа аудандық білім бөлімінің әдіскері 

